Afua za Awali ni Nini?

Afua za Awali ni programu ya jimbo zima ambayo inatoa usaidizi na huduma kwa familia ili kuwasaidia watoto
wao walio chini ya miaka 3 kufikia hatua muhimu za ukuaiji.

Napaswa Kuwa na Wasiwasi?

Tofauti nyingi za ukuaji si kitu cha kuhofia sana, lakini kwa baadhi ya watoto, @\‘b«

tofauti hizi zinaweza kuashiria uhitaji wa msaada maalum. -

Uchunguzi wa ukuaji unaweza kutoa picha ya haraka ya ukuaji wa mtoto ’§

wako. Muulize mtoa huduma ya afya au mtoa huduma ya ulezi wa mtoto iﬁ

wako iwapo ukuaji na maendeleo ya mtoto wako ni sahihi kwa umri wake.

Kwa orodha ya hatua muhimu ambazo ni za kawaida kwa watoto, b &
2

tembelea tovuti ya Maktaba ya Afua za Awali ya lllinois kupitia %i’zea Mapem@(’é&

eiclearinghouse.org/milestones Vika Malt

Afua za Awali ...

Hutumia mbinu ya timu na WEWE kama mjumbe muhimu zaidi wa timu

Huingiza usaidizi na huduma katika ratiba zenu katika mazingira yenu
Huunganishwa katika mtindo wa maisha na utamaduni wa familia yako

Hutoa usaidizi na huduma kwa lugha yako ya asili au njia nyingine ya mawasiliano
Hutegemea ushiriki wa familia

Kwa Nini Afua za Awali ni Muhimu?
L . Ubongo na mwili wa mtoto wako hukua kwa haraka wakati wa miaka mitatu
‘4 ya kwanza ya maisha yake. Anajifunza mambo mengi mapya kuhusu dunia
inayomzunguka. Ingawa watoto wote wanabhitaji upendo na usaidizi wa kukua
na kujifunza, baadhi ya watoto wanahitaji msaada wa ziada. Timu ya afua za awali
inaweza kuisaidia familia yako na kumsaidia mtoto wako kufikia uwezo wake kamili.

Tunawezaje Kukusaidia?
Programu ya Afua za Awali (El) inaziwezeha familia kuwasaidia watoto wao kujifunza na kukabiliana na
changamoto. Familia, mratibu wa huduma, na watoa huduma ni timu. Kwa pamoja:

e Watajenga juu ya uwezo wa mtoto wako na familia yako

e Watashughulikia changamoto na wasiwasi wa familia yako kuhusu mtoto wako

e Fahamu jinsi mtoto wako anavyojifunza, anavyosogea, anavyoongea, anavyokula,
anavyoenenda, n.k.

Mtu yeyote anaweza kumrufaa mtoto katika programu ya El.
Ushiriki ni hiari.

Naanzia Wapi?
1. Wapigie ofisi yako mahalia ya Child and Family Connections (CFC)
kuomba tathmini ya ukuaji. Kupata ofisi mahalia ya CFC, piga (800)

843-6154.

2. Utakutana na mratibu wa huduma na kuongea kuhusiana na
wasiwasi wako kuhusu mtoto wako. Kisha utakutana na watoa
huduma ili kutathmini ukuaji wa mtoto wako na kubaini iwapo
mtoto wako ana ustahiki wa kupewa usaidizi na huduma za afua za
awali.

3. Mtoto wako akiwa na ustahiki, utashirikiana na timu yako kuandaa
mpango wa usaidizi na huduma. Hizi zitatolewa kwa wakati
unaofaa kwa familia yako na mahali ambapo wewe na mtoto wako
mnapendelea kujifunza na kucheza, kama vile nyumbani kwako, kituo
cha ulezi wa watoto, bustani, au maktaba.

Wewe na mtoto wako mtajifunza stadi mpya katika ratiba zenu za familia, kama muda wa chakula, kucheza,
hadithi, au muda wa kuoga.

Kwa maelezo zaidi kuhusu Programu ya El, soma Mwongozo wa Familia (Guide for Families) kupitia
eiclearinghouse.org/familyguide.

Gharama za Afua za Awali Zipoje?
Tathmini za bure zinabaini ustahiki wa usadizi na huduma za El. Huduma za
kupanga na kuratibu kwa mtoto mwenye ustahiki na familia ni bure siku wote.

Usaidizi na huduma za El zinalipiwa na vyanzo mbalimbali vya ufadhili ikiwemo
Programu ya El, bima binafsi au ya umma ya familia (kama vile Medicaid au All
Kids). Baadhi ya familia zinaweza kutozwa ada kulingana na ukubwa na kipato cha
familia yao. Programu ya El haihitaji uthibitisho wa hali ya uhamiaji.

Nawezaje Kufahamu Zaidi?

Kwa taarifa zaidi au kumrufaa mtoto wako kwenye Programu ya El lllinois, wapigie ofisi yako
mahalia ya CFC. Kupata ofisi mahalia ya CFC, tembelea Tovuti ya Kutafuta Ofisi za IDHS:
https://www.dhs.state.il.us/page. aspx?module=12

Au piga nambari ya simu ya IDHS kupitia

1-800-843-6154
1-866-324-5553 TTY/Nextalk, 711 TTY Relay

Taarifa inapatikana kwa Kiingereza na Kihispaniola.

Kwa orodha kamili ya huduma na rasilimali za ziada kwa familia zenye watoto wadogo, tembelea Maktaba ya
Afua za Awali ya Illinois (EIC) kupitia eiclearinghouse.org.



